
         										MINISTRIA E INFRASTRUKTURËS DHE ENERGJISË
                    											AGJENCIA KOMBËTARE E BURIMEVE NATYRORE
                                      	        DREJTORIA E MONITORIMIT



Lënda:			Kthim përgjigje “Kërkesë për informacion”
[bookmark: _GoBack]
Në përgjigje të shkresës suaj drejtuar pranë AKBN-së më datë 21.01.2025 “Kërkesë për Informacion”, ju bëjmë me dije si më poshtë:
Referuar përshkrimit të detajuar të informacionit të kërkuar, po ju informojmë për çdo pikë në veçanti:
1. Cfarë masash ka marrë AKBN për të minimizuar dëmet në mjedis që vijnë nga ndërtimi i hidrocentraleve?
Lidhur me pyetjen, AKBN është institucioni që kryen Oponencën Teknike Shtetërore te projekt-propozimeve dhe projekt zbatimeve për hidrocentralet. Për rrjedhojë, vlerëson nga pikëpamja tekniko-mjedisore fisibilitetin e këtyre projekteve. 
Agjencia Kombëtare e Mjedisit (AKM) është institucioni përgjegjës për monitorimin e mjedisit dhe vlerësimin e ndikimit të projekteve të ndryshme, duke përfshirë hidrocentralet, për të siguruar që ato të mos dëmtojnë biodiversitetin dhe ekosistemet natyrore si dhe  pajis me Leje Mjedisore aktivitetin në fjalë.  Po ashtu edhe Ministria e Mjedisit dhe Turizmit luan rol në politikat dhe rregulloret që lidhen me menaxhimin e resurseve ujore dhe ndikimin e hidrocentraleve në mjedis,. 

2. A ka ndonjë raport të përmbledhur që tregon ndikimet mjedisore të hidrocentraleve të ndërtuara në vitet e fundit?
Jo, nuk ka për arsyet që shpjeguam më lart. Pra AKBN kryen Oponencën Teknike Shtetërore të projekt-propozimeve dhe projekt zbatimeve për hidrocentralet.

3. A janë marrë masa për rehabilitimin e ambienteve natyrore të dëmtuara nga ndërtimi i hidrocentraleve?
AKBN nëpërmjet vlerësimit tekniko-mjedisor të projekt propozimeve dhe projekt zbatimeve  të ardhura për Oponencë, rekomandon masa zbutëse në mënyrë që projektet të jenë sa më miqësore me mjedisin dhe konform Ligjit “Për Mbrojtjen e Mjedisit”.
Është detyrë e Agjencisë Kombëtare të Mjedisit (AKM), si pjesë e rolit të saj në monitorimin dhe mbrojtjen e mjedisit, të marrë masa për rehabilitimin e ambienteve natyrore të dëmtuara nga ndërtimi i hidrocentraleve.

4. A ka pasur hidrocentrale që kanë vazhduar ndërtimin pa kryer një VNM të plotë?
Në mënyrë kategorike të gjithë projektet e hidrocentraleve nuk miratohen pa kryerjen e Oponencës Teknike Shtetërore, që do të thotë pa vlerësimin tekniko-mjedisor të tyre. Për rrjedhojë, të gjitha projektet e hidrocentraleve të miratuara në AKBN absolutisht që kanë patur Raport të plotë të Vlerësimit të Ndikimit në Mjedis (VNM).

5. Cilat janë masat që merr AKBN kur identifikohen hidrocentrale pa liçencë ose që shkelin kushtet e liçencës?
Lidhur me këtë pyetje, ju bejmë me dije se AKBN mbështetur në Rregulloren për kryerjen e Oponencës Teknike, përpara vlerësimit tekniko-mjedisor të projekteve, verifikon dokumentacionin teknik, ekonomik dhe ligjor të projekteve si dhe identifikon të gjitha problematikat në menyrë që proçesi të jetë konform rregullave dhe kushteve të përcaktuara.
Në këto kushte, është absolutisht e pamundur që një proçedure të vazhdojë e aq më tepër të miratohet nga Oponenca Teknike pa lejet dhe liçensat e nevojshme. 
Por në rast se ​gjatë monitorimit të kontratave të koncesionit do të konstatohen mungesa të licencave ose shkelje të kushteve të licencave, AKBN njofton strukturat përgjegjëse  me qëllim që  subjektet të përmbushin detyrimet ligjore në përputhje me legjislacionin në fuqi.
Duke ju falenderuar për bashkëpunimin, 

